
Tolosako 31. Abeshatza Lehiaketa

Ruth Godoy e \MADRIGALISTA ABESBATZAKO ZUZENDARIA e

«Ahotsen teknikaz eta soinuaren edertasunaz
asko kezkatzen gara Txilen»

Joxemi Saizar / Tolosa

LEHEN aldiz 31 urteetan
Txileko abesbatza bat entzu-
teko aukera dugu aurten
Tolosan. Santiagoko uniber-
tsitate bateko abesbatza da,
Madrigalistak UMCE izena
du, eta Ruth Godoyek zuzen-
tzen du. Atzo polifonian kan-
tatu ondoren, gaur arratsal-
dean Folklore Sailean parte
hartuko du, eta bihar San-
turtziko San Jorge elizan ari-
ko da 20:30etan.

B 1992an sortu zenuen
abesbatza. Nola?
Hezkuntza Zientzietako

Unibertsitate Metropolitano-
ko Musika sailean gaude gu,
eta Ertainetako irakasle
asko daude abesbatzan.
Ikasle ohiak dira gehienbat,
eta horien artean onenak
aukeratuz, ganbera taldea
sortu genuen, eta gero zabal-
tzen eta ahotsa hobetzen
joan zen.

M Zein egitarau aukeratu
duzue hona etortzeko?
Zailena errepertorioa au-

keratzea da. Oraintxe ez
nago ziur aukeratu duguna
egokiena den ala ez. Gaine-
ra, lehiaketan arau edo oina-
rri batzuk daude.

H Atzo Polifonia Sailean
kantatu zenuten. Zer
eskaini zenuten?
Herrialde berria da Txile,

ez dugu Errenazimendu
garaiko musikarik ia. Orlan-
do di Lasso europar uniber-
tsalaren Magnificat sei aho-
tsetara kantatu genuen; 0so
polita da, kontrapunto asko
du, ahotsen ezaugarri guz-
tiak erakus daitezke, grego-
rianoan. Erromantizismoko
beste obra europar bat
eskaini genuen, Bruckne-
rren Virga Jesse. Autore hau
koro handientzat da, baina
txiletarrok ahots eta birika
onak ditugu abesteko. Musi-
ka garaikidetik Garcia Lor-
caren letra duen Arbolé,
arbolé, Oltrarena, espainiar
bat sartzeagatik. Gure lurre-
tik, En los bosques Pablo
Nerudaren sonetoa ekarri
genuen. Ondo idatzia dago:
kontrapunto dezente du,
ahots zabalera handia du,
poetikoa eta lasaia da. Gero
behartua, Bustoren O Mag-
num Mysterium, oso eragin-
korra.

B Gaur arratsaldean Fol-
klore Sailean abestuko
duzue. Zer prestatu du-
zue?

Oinarrien arabera, gure
herrialdeko obrak eta euskal
kantu bat interpretatu behar
dugu. Lo hadi ainguria oso
polita da, oso espresiboa.
Beste euskal kantu bat pres-
tatu behar genuen, eta niri
musika garaikidea gustatzen
zaidanez, Javier Bustoren
Zutaz amodio kantua herri
musikan sar zitekeen galde-
tu nuen, eta baietz erantzun
zidaten. Bere eraikuntza ela-
boratuagoa da, ez da hain
herrikoia. Normalean kantu
tradizionalak xumeagoak,
erritmikoagoak, errepikako-
rragoak izaten dira. Asko
gustatu zait. Busto konposa-
tzailea asko gustatzen zait.
Hiruzpalau obra desberdin
ekarri nahi izan ditugu. Bat
iparraldekoa, Caliche (kresa-
la esan nahi du); bestea er-
dialdekoa, La naranja nacio
verde, Opa opa Pascuako
uhartekoa (ia polinesikoa,
0so sentsuala); eta Violeta
Parra folklorista txiletar eza-
gunaren Gracias a la vida

I gaurko egitaraua J

Polifonia: Pro Musica (Hun-
garia), Norddeutscher
Figuralchor (Alemania),
Ljubljaner Madrigalisti
(Eslovenia), Egle (Litua-
nia), De Profundis (Hunga-
ria).

Folklorea: Coro Madrigalis-
ta (Txile), Egle (Lituania),
De Profundis (Eslovenia),
Stord Con Spirito (Norve-
gia), Norddeutscher Figu-
ralchor (Alemania).

«Txilen asko
kantatzen da;
hainbat mailatako
abesbatzak daude,
eta orain abesbatza
federazio bat
dugu»

(polita, adierazkorra, poesia

0s0 esanguratsua).

B Nola prestatu dituzue
euskal kantuak?
Santiagoko Euskal Etxean

galdetuz. Baina hemen jakin

dugu desberdintasun ba-
tzuk daudela ahoskatzean.

Hemengo laguntzaileek zu-

zenketa batzuk egin dizkida-

te, Iparraldeko euskaraz de-
lako.

B Zein da abesbatzen maila
Txilen?

Asko kantatzen da. Maila
desberdinetako abesbatzak
daude: haurrenak, langilee-
nak, erlijiosoak, unibertsita-
tekoak, irakasleenak... To-
paketa ugari dituzte sail
bakoitzean. Orain abesbatza
federazio bat dugu. Talde
profesional bat ere badago,
Udal Antzokikoa, denboraldi
ofizialean opera abesten du.
Europara talde asko etorri
dira eta emaitza onak lortu
dituzte, baina Tolosan ez da
inor izan.

B Zein da Latinoamerikako
herrialde onena abesba-
tza mailan?

Zaila da esatea. Argenti-
nak oso abesbatza onak

GARI GARAIALDE

ditu. Venezuelak lehiaketa
asko irabazten ditu kalitate
handirik izan gabe, baina
musika oso erakargarria da
eta ondo egiten dute, erritmo
biziekin. Kuban ere bai, nos-
ki. Exaudi taldea hemen eza-
gutzen duzue. Bere musika
ederra da. Gurea desberdina
da, eta beldur naiz. Oso des-
berdinak gara venezuelarre-
kin edo kubatarrekin konpa-
ratuta, lasaiagoak, soilagoak
gara, ez dugu beraien txispa.
Abesbatza bezala ez gara
musika folklorikoan adi-
tuak, musika kultua egiten
dugu batez ere.

Gure konposatzaileek for-
mazio europarra dute, eta ez
dago desberdintasun handi-
rik musikan. Baina beste
musika horrek Afrikako
indigene eragina du eta oso
aberatsa da. Ahotsen tekni-
kaz eta soinuaren edertasu-
naz gehiago kezkatzen gara
Txilen.

OSTIRALA,
1999-KO

24.000 ikaslek URRIAK
parte hartuko dute =22
Eskolako

Kontzertuak

zikloan

W Gaurtik martxoa
bitarte eginen
dituzte, Berriozarren

Edurne Elizondo / Irufiea

ESKOLAKO Kontzertuak
zikloa antolatu du Nafa-
rroako Gobernuak, zazpi-
garren urtez, Pablo Sara-
sate Orkestraren eta izen
bereko kontserbatorioa-
ren laguntzaz. Aurten, bi
egitarau ezberdin prestatu
dituzte antolatzaileek, bat
Lehen Hezkuntzako ikas-
leentzat, eta, bestea, De-
rrigorrezko Bigarren Hez-
kuntzako ikasleentzat

Gazteenentzako egita-
rauan hiru ipuin musikal
izanen dira. Musikariekin
batera, propio prestatuta-
ko narratzaileak ariko
dira, musika eta ipuinak
haurrei errazago helaraz-
teko asmoz. Peer Gynt,
Eguzki mozkorra eta Jos-
tuntxo ausarta dira lehen
egitarauko ipuinak. Lau-
rak Pablo Sarasate Orkes-
trak eskainiko ditu, jos-
tuntxo ausarta izan ezik,
obra hori Pablo Sarasate
Kontserbatorioko Orkes-
trak joko baitu.

12 urtetik 15 urtera
bitarteko haurrentzako
egitarauaren baitan, bes-
talde, Franz Josef Haydn
konpositorearen figura
aztertuko dute ikasleek,
haydnen legatua izenbu-
ruko obraren bitartez. Lan
hori Pablo Sarasate Or-
kestrak emanen du. Egita-
rauko kontzertu guztiak
Berriozarko Mendialdea
ikastetxean izanen dira,
gaurtik datorren martxoa-
ren 17a bitarte, euskaraz
eta gaztelaniaz, eta, dene-
ra, Nafarroako 24.000
ikasle inguruk parte har-
tuko dute.

Eskolako Kontzertuekin
batera, familia osoaren-
tzako emanaldiak ere
prestatu dituzte aurten,
egitarau berarekin.

HAUR PROGRAMALZIOA
EUVUS KARAIZ

GAYARRE ANTZOKIA
Urriak 30; larunbala 12:00

LA LUNA raioea

"Elmer, elefantea”




